საქართველოს მთავრობის
დადგენილება №
2020 წლის
ქ. თბილისი
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებულ „იზოლაციისა და კარანტინის წესებში“:
1. მე-2 მუხლის 61 ჩამოყალიბდეს შემდეგი რედაქციით:
„6​​1. საცხოვრებელ ადგილზე მოსახლეობის დარჩენის უზრუნველსაყოფად, ქვეყნის მთელ ტერიტორიაზე იკრძალება 21:00 საათიდან 05:00 საათამდე პირთა გადაადგილება როგორც ქვეითად, ისე სატრანსპორტო საშუალებით, ასევე საჯარო სივრცეში ყოფნა.“.
2. მე-2 მუხლის 62 მუხლის:
ა) „ე)“ ქვეპუნქტი ამოღებულ იქნეს;
ბ) „ე“ ქვეპუნქტის შემდეგ დაემატოს შემდეგი შინაარსის ე)1 ქვეპუნქტი:
ე)12020 წლის 31 დეკემბრის 21:00 საათიდან 2021 წლის 01 იანვრის 05:00 საათის ჩათვლით პერიოდზე და 2021 წლის 06 იანვრის 21:00 საათიდან 2021 წლის 07 იანვრის 05 საათის ჩათვლით პერიოდზე.“.
3. მე-6 მუხლის 21 მუხლი ჩამოყალიბდეს შემდეგი რედაქციით:
„2​1. დასაშვებია რესტორნების/ბარების/კაფეების, სპორტული დარბაზებისა და საცურაო აუზების ფუნქციონირება სასტუმროებსა და განთავსების მსგავს საშუალებებში მხოლოდ სასტუმროსა და განთავსების მსგავსი საშუალებების სტუმრებისთვის მომსახურების გაწევის მიზნით 21:00 საათამდე, ხოლო 21:00 საათის შემდეგ მომსახურების გაწევა დასაშვებია მხოლოდ ნომრის მომსახურების მიღების გზით.“;
4. მე-6 მუხლის 31პუნქტი ჩამოყალიბდეს შემდეგი რედაქციით:
„3​1. ქ. თბილისში, ქ. ბათუმში,  ქ. ქუთაისში, ქ. რუსთავში, ქ. გორში, ქ. ზუგდიდში, ქ. ფოთში, ქ. თელავში, ბორჯომის მუნიციპალიტეტის დაბა ბაკურიანში, ყაზბეგის მუნიციპალიტეტის სოფელ გუდაურში, ხულოს მუნიციპალიტეტში კურორტ გოდერძიზე და მესტიის მუნიციპალიტეტის დაბა მესტიაში ნებისმიერი საქონლის/პროდუქტის როგორც საცალო, ისე საბითუმო რეალიზება ხორციელდება „სამუშაო ადგილებზე ახალი კორონავირუსის (COVID-19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების შესაბამისად და შემდეგი პირობების გათვალისწინებით:
ა) საცალო და საბითუმო ობიექტების მუშაობა დასაშვებია დილის 07:00დან 19:00 საათამდე (გარდა დისტანციური მუშაობისა);
ბ) მომხმარებელების სავაჭრო სივრცეში დაშვება უნდა მოხდეს ნაკადების მკაცრი მართვით და სავაჭრო სივრცეში არაუმეტეს  20მ2 ერთი მომხმარებლის დაშვებით;
გ) მიზანშეწონილია ფასდაკლებები და აქციები გამოცხადდეს დღის პირველ ნახევარში (15:00 საათამდე), ხოლო საცალო და საბითუმო სავაჭრო ობიექტების მხრიდან განხორციელდეს დისტანციური ვაჭრობის სხვადასხვა ფორმების გამოყენების წახალისება;
[bookmark: _GoBack]დ) ტანსაცმლის მაღაზიებში შეიზღუდოს ე.წ. „გასახდელი ოთახების“ ფუნქციონირება; 
ე) პროდუქციის დაბრუნების ან/და გადაცვლისთვის განისაზღვროს 2021 წლის 01 თებერვლიდან პერიოდი;
ვ) სავაჭრო ცენტრებსა და მოლებში შეიზღუდოს კვების ობიექტების ფუნქციონირება, მათ შორის გადატანის სერვისით.“.
მუხლი 2
დადგენილება ამოქმედდეს 2020 წლის 24 დეკემბრიდან.

